
	1. նախաբանում ՀՀ կառավարության վարչական նստավայրի և «Ֆոտովատիո Ռենյուաբլ Վենչրս» ԷՍ. ԷԼ.-«ԷֆԷսԷլ Սոլար» Էս. Էլ.-ի հիմնական գրասենյակի հասցեները լրամշակման կարիք ունեն.

	Ընդունվել է, խմբագրվել է:


	2. 1-ին հոդվածի՝
1) 1-ին կետում հստակ անհրաժեշտ է սահմանել Պայմանագրի կողմերին.

	
Ընդունվել է, սահմանվել է նախաբանում:


	2) 1.1 կետը լրամշակման կարիք ունի՝ հաշվի առնելով այն հանգամանքը, որ Պայմանագրում 1.3-րդ հոդված առկա չէ: Նույն դիտարկումը վերաբերվում է նաև 1.3 կետին և 3-րդ հոդվածին:

	Պայմանագրում առկա է 
«1.3 Սահմանումներ» համարակալումով մաս, որը սույն փոփոխության մեջ նշվել է որպես հոդված՝ հաշվի առնելով այն հանգամանքը, որ  Կառավարության Աջակցության Համաձայնագրում (հիմնական պայմանագրում) 1.3, 2.1 և այլ նմանատիպ մասերին հղումները կատարված են որպես հղումներ հոդվածների (1.3 հոդված, 2.1 հոդված և այլն)։ Օրինակ Կառավարության Աջակցության Համաձայնագրից՝
«2.5. Հովանավորի Պարտավորությունները
Կողմերը եւ Հովանավորը համաձայնում եւ ընդունում են, որ Հովանավորը սույն Պայմանագրի կողմ է միայն այն նպատակով, որպեսզի ապահովի 3.2 Հոդվածով սահմանված պարտավորությունների կատարումը:»


	Միաժամանակ՝ Հավելվածի հոդվածների համարակալումը շտկման անհրաժեշտություն ունի՝ հաշվի առնելով այն հանգամանքը, որ հավելվածում առկա է «Հոդված 2» վերտառությամբ երկու հոդված:

	Ընդունվել է, խմբագրվել է:


	3. 2-րդ հոդվածով առաջարկվում է Կառուցապատողին պարտավորեցնել ՀՀ պետական բյուջե փոխանցել 1.0 մլն ԱՄՆ դոլար Պայմանագրով նախատեսված՝ Կոմերցիոն Շահագործման Ամսաթվից հետո 1-ամսյա ժամկետում: 
Ուշադրության է արժանի այն հանգամանքը, որ Կառավարության աջակցության համաձայնագրի 1-ին հոդվածի «1.3 Սահմանումներ» բաժնի համաձայն՝ «Կոմերցիոն Շահագործման Ամսաթիվ» նշանակում է այն ամսաթիվը, երբ Լիցենզիայի Վերանայման և Սակագնի հաստատման մասին ՀԾԿՀ-ի որոշումը մտնում է ուժի մեջ.»:
Սույն մասով, միաժամանակ, հարկ է նշել, որ ՀՀ կառավարության 30.03.2023թ-ի N 997-Ա որոշմամբ հավանության արժանացած Լրացուցիչ համաձայնագրի 2-րդ հոդվածի համաձայն՝ Կառուցապատողի կողմից առանց նախապայմանների, ապահովված, անհետկանչելի և ցպահանջ տրամադրված 1.0 մլն ԱՄՆ դոլարի չափով Կատարման Բանկային Լրացուցիչ Երաշխիքը Կառավարությունն իրավունք ունի վկայակոչելու և կանխիկացնելու ի թիվս այլնի՝ նաև անկախ պատճառներից նոր ժամկետներում Նախատեսված Կոմերցիոն Շահագործման Ամսաթիվը չապահովելու դեպքում, այսինքն, նույն որոշմամբ ամրագրված՝ Նախատեսված Կոմերցիոն Շահագործման Ամսաթիվը (այն է 01.09.2023թ-ը) լրանալուն պես:
Մինչդեռ, Կատարման Բանկային Լրացուցիչ Երաշխիքի վճարման ժամկետի հետաձգման վերաբերյալ առհասարակ հիմնավորումներ չեն ներկայացվել:
Միաժամանակ՝ հարկ է նկատի ունենալ, որ Նախագծին կից ներկայացված հիմնավորման համաձայն՝ Կառուցապատողի խնդրանքով ՀՀ պետական բյուջե 1.0 մլն ԱՄՆ դոլարի փոխանցումը կկատարվի Նախատեսված Կոմերցիոն Շահագործման Ամսաթվին կամ դրանից անմիջապես հետո: 
Հաշվի առնելով վերոգրյալը՝ լրացուցիչ հիմնավորման կարիք ունի հավելվածով ՀՀ կառավարության 30.03.2023թ-ի N 997-Ա որոշմամբ սահմանված ժամկետին և հիմնավորման համաձայն՝ Կառուցապատողի կողմից հայցած ժամկետին չհամապատասխանող ժամկետի սահմանումը: 



	Կառուցապատողը պատրաստ է   Նախատեսված Կոմերցիոն Շահագործման Ամսաթվի (ներկայումս սահմանված է մինչև 2023թ.-ի սեպտեմբերի 1-ը) երկարաձգման համար (մինչև 2024թ.-ի հուլիսի 31-ը) ՀՀ պետական բյուջե փոխանցել 1,000,000 (մեկ միլիոն) ԱՄՆ դոլար: 
Ապահովելու համար, որ Ծրագրի կառուցման փուլում Կառուցապատողը չկրի լրացուցիչ ծախսեր (որոնք կհանգեցնեն Ծրագիրը ֆինանսավորող կողմերի կողմից հետագա ֆինանսավորման դժվարությունների և Ծրագրի ֆինանսական մոդելի խաթարման), Կառուցապատողը խնդրել է, որ այդ վճարումը կատարվի փաստացի Կոմերցիոն Շահագործման Ամսաթվից հետո (այսինքն՝ Լիցենզիայի վերանայման և Սակագնի հաստատման մասին ՀԾԿՀ-ի որոշումը ուժի մեջ մտնելու օրվանից հետո, որը տեղի է ունենալու մինչև 2024թ.-ի հուլիսի 31-ը ընկած ժամանակահատվածում): Հիմնավորման մեջ օգտագործվել է «Նախատեսված Կոմերցիոն Շահագործման Ամսաթիվ» եզրույթը՝ մինչև 2024թ.-ի հուլիսի 31-ը Նախատեսված Կոմերցիոն Շահագործման Ժամկետի  երկարացման շրջանակներում վճարման ծայրահեղ ամսաթիվը ցույց տալու համար։ Փաստացի Կոմերցիոն Շահագործման Ամսաթիվը (այսինքն՝ Լիցենզիայի վերանայման և Սակագնի հաստատման մասին ՀԾԿՀ-ի որոշումը ուժի մեջ մտնելու օրը) կարող է տեղի ունենալ Նախատեսված Կոմերցիոն Շահագործման Ամսաթվից (2024թ.-ի հուլիսի 31-ից) ավելի վաղ (Կայանի կառուցումը ժամկետից շուտ ավարտելու և համաձայն ՀՀ օրենսդրության շահագարծման հանձնելու պարագայում), ինչի դեպքում, 1,000,000 (մեկ միլիոն) ԱՄՆ դոլարի վճարումը տեղի կունենա, համապատասխանաբար, ավելի վաղ։ Իսկ Նախատեսված Կոմերցիոն Շահագործման Ամսաթվից (2024թ.-ի հուլիսի 31-ից) ուշացման դեպքում, կգործեն Կառավարության Աջակցության Համաձայնագրի 6.2. հոդվածով նախատեսված տույժերը (Նախատեսված Կոմերցիոն Շահագործման Ամսաթվից հետո ուշացման յուրաքանչյուր օրվա համար՝ օրական 6,000 (վեց հազար) ԱՄՆ դոլարի չափով)։


	4. 4-րդ հոդվածի 4.2-րդ կետով ամրագրվում է, որ Պայմանագրի շրջանակներում Պայմանագրով նախատեսված 1,620,000 (մեկ միլիոն վեց հարյուր քսան հազար) ԱՄՆ դոլարի Կատարման Բանկային Երաշխիքը և Սույն Երկրորդ Լրացուցիչ Համաձայնագրի 1-ին hոդվածի (Փոփոխություններ  և Լրացումներ) 1.3  կետում նշված Լրացուցիչ Երաշխիքը Պայմանագրի համաձայն Կառուցապատողի կողմից տրամադրված միակ երաշխիքներն են և Պայմանագրի համաձայն Կառուցապատողի կողմից տրամադրված ցանկացած այլ երաշխիք առոչինչ է։
Սակայն նշված հոդվածում բաց է թողնվել ՀՀ կառավարության 30.03.2023թ-ի N 997-Ա որոշմամբ հավանության արժանացած Լրացուցիչ համաձայնագրով նախատեսված 1.0 մլն ԱՄՆ դոլար Կատարման Բանկային Լրացուցիչ Երաշխիքը:

	Երկրորդ Լրացուցիչ Համաձայնագրով գործող 1,000,000 (մեկ միլիոն) ԱՄՆ դոլարի երաշխիքը վերածվում է կատարման/վճարման պարտավորության, և սահմանվում է նոր՝ 500,000 (հինգ հարյուր հազար) ԱՄՆ դոլարի Լրացուցիչ Երաշխիք։ 

Արդյունքում, գործում է միայն երկու երաշխիք՝
· 1,620,000 (մեկ միլիոն վեց հարյուր քսան հազար) ԱՄՆ դոլարի Կատարման Բանկային Երաշխիք
· 500,000 (հինգ հարյուր հազար) ԱՄՆ դոլարի Լրացուցիչ Երաշխիք 

և մեկ՝  1,000,000 (մեկ միլիոն) ԱՄՆ դոլարի կատարման/վճարման պարտավորություն, որը սահմանվում է Երկրորդ Լրացուցիչ Համաձայնագրով։

	
ՀՀ վարչապետի աշխատակազմի իրավաբանական վարչություն
	09.08.2023թ.

